
 NSC 

Akuvumelekile ukukopisha leli phepha  Pheqa ikhasi 

 
 
IMIYALELO KWABAHLOLWAYO   
 
1. Leli phepha lehlukaniswe IZIQEPHU EZINTATHU:   
 
 ISIQEPHU A: 

ISIQEPHU B: 
ISIQEPHU C: 

Indaba (40) 
Imibhalo emide edlulisa imiyalezo (20) 
Imibhalo emifishane edlulisa imiyalezo (20) 

  

 
2. 
 
 
3. 
 
 
4. 
 
5. 

Abahlolwayo kulindeleke ukuba baphendule umbuzo OWODWA esiqeshini A, 
OWODWA esiqeshini B kanye noWODWA esiqeshini C. 
 
Abahlolwayo mabafundisise kahle imiyalelo ngaphambi kokuba baphendule 
imibuzo. Mababhale basebenzise ulimi abahlolwa ngalo. 
 
Abahlolwayo mabaqale umbuzo NGAMUNYE ekhasini ELISHA. 
 
Abahlolwayo mababhale uhlaka ekhasini lephepha labo lokuphendula 
imibuzo, lube sekhasini lwalo lodwa. (Indaba kuphela edinga uhlaka.) 

  

 
6. Abahlolwayo bayayalwa ukuba basebenzise isikhathi sokubhala ngale ndlela 

elandelayo: 
  

 
 ISIQEPHU A: 

ISIQEPHU B: 
ISIQEPHU C: 

amaminithi angama-60 
amaminithi angama-30 
amaminithi angama-30 

  

 
7. Abahlolwayo mabangaziguquli izimpendulo zemibuzo. Mabazibhale njengoba 

zinjalo ephepheni lemibuzo.  
  

 
8. Nikeza indaba yakho isihloko esiyifanele. Amagama esihloko awabalwa 

kubalwa amagama okuqukethwe kuphela. 
  

 
9.  
 
10. 

Abahlolwayo mabaqaphelisise isipelingi nokwakheka kwemisho. 
 
Bhala ngobunono nangesandla esifundekayo. 
 
Ubude bokubhala lo msebenzi buhamba kanje: 

  

 
 ISIQEPHU A: 

 
 
 
ISIQEPHU B: 
 
 
ISIQEPHU C: 

Bhala  ngamagama ayi-150 ukuya kwayi-180.  Khumbula 
ukuthi uphoqelekile ukuba wenze uhlaka lube sekhasini    
lwalo lodwa. 
 
Umbhalo mawube odlulisa imiyalezo ube ngamagama 
angama-60 ukuya kwangama-80. 
 
Imibhalo emifishane enemiyalezo, mayibe ngamagama 
angama-40 ukuya kwangama-60. 

ISIQEPHU A:  INDABA 
 
UMBUZO 1 

  

 
Khetha isihloko ESISODWA kwezilandelayo ubhale ngaso indaba ibe ngamagama  
ayi-150 ukuya kwayi-180. 

  

 
QAPHELA: Ungakhohlwa ukwenza uhlaka lwendaba yakho ngoba lunamamaki.   
 
1.1 Yonke into yenziwa ngemali. Uma ungenayo imali izinto azikuhambeli kahle. 

Bhala indaba ngesihloko esithi: 
 
Ukubaluleka kwemali empilweni. 

  
 
 
[40] 

 
1.2 Umuntu engibukela kuyena (role model) empilweni yami.  [40] 
 
1.3 Mhla ngiqala ukuvakashela kuxhaxha lwezitolo (mall).  [40] 
 
1.4 Abantu abahlala nezihlobo (relatives) kanye nabangane abanegciwane 

lengculazi (HIV) babhekene nezinselelo (challenges) eziningi. Bhala indaba 
ekhuluma ngalezi zinselelo. Yiphe isihloko esifanele indaba yakho. 

  
 
[40] 

 
1.5 Khetha isithombe ESISODWA kulezi ezilandelayo bese ubhala indaba ngaso. 

Yinike isihloko esifanele indaba yakho. Bhala inombolo yesithombe 
osikhethile njengoba injalo. 

  

 
 QAPHELA: Indaba yakho mayihambisane nesithombe/okwenzeka 

esithombeni osikhethile. 
  

 
 1.5.1 

 

  

                               [Sicashunywe: IsiZulu Soqobo Esinothile]  [40] 

 1.5.2 

 

  

                          [Sicashunywe: Insika Yethu, Shuter and Shooter]  [40] 
 
 1.5.3    

 
 
 
 
 
 
 
 
 
 
 
 
 
 
 
 
 
 

                              [Sicashunywe: IsiZulu Soqobo, Shuter and Shooter]  [40] 

 1.5.4    

 
 
 
 
 
 
 
 
 
 
 
 
 
 
 
 
 
 

                                 [Sicashunywe: IsiZulu Soqobo, Shuter and Shooter]  [40] 
 

AMAMAKI ESIQEPHU A:  40 
 
 
 
 
 
 
 
 
 
 
 
 
 
 
 
 
 



IsiZulu Ulimi Lwesibili Lokwengeza (SAL)/P2 6 DBE/Novemba 2013 
 NSC 

Akuvumelekile ukukopisha leli phepha 

 
 
ISIQEPHU B:  IMIBHALO EMIDE EDLULISA IMIYALEZO 
 
UMBUZO 2 

  

 
Khetha isihloko ESISODWA ubhale ngaso kube ngamagama angama-60 kuya 
kwangama-80. 

  

 
2.1 Izakhamizi (residents) zalapha uhlala khona zikucele ukuthi ubhale incwadi 

ukhalaze (complain) ngokungaphumeleli kukaMasipala ekugcineni  
izethembiso (promises) ayezenzile zentuthuko. 

  
 
[20] 

 
2.2 Uphumelele emqhudelwaneni (competition). Umklomelo (prize) ukuthi 

uzonikwa ithuba lokuyodla isidlo sakusihlwa (dinner) nosaziwayo (celebrity) 
othile. Bhala ingxoxo yakho nalo saziwayo. Ungakhohlwa ukupha usaziwayo 
igama. 

  
 
 
[20] 

 
2.3 Umngani wakho uyeke isikole ngenxa yezinkinga (problems) ekhaya. Bhala 

incwadi umncenge abuyele esikoleni umchazele nangobuhle bemfundo.  
  

[20] 
 
2.4 Omunye wabangane bakho ugwazwe (stabbed) omunye umfundi esikoleni. 

Wena ubukhona kwenzeka lokhu. Bhala iriphothi/umbiko oya kwisiGungu 
sabazali (School Governing Body) ukuze kwenziwe uphenyo ngalesi 
sigameko. 

  
 
 
[20] 

 
AMAMAKI ESIQEPHU B:  20 

 
 
ISIQEPHU C:  IMIBHALO EMIFISHANE EDLULISA IMIYALEZO 
 
UMBUZO 3 

  

 
Khetha isihloko ESISODWA ubhale ngaso kube ngamagama angama-40 kuya 
kwangama-60. 

  

 
3.1 Uvule ibhizinisi lokukhanda amaselula namakhompuyutha. Dweba 

isikhangisi ozosinamathisela ezigxotsheni zangakini ukwazisa umphakathi 
ngale libhizinisi. 

  
 
[20] 

 
3.2 Iningi labafundi esikoleni senu selidla izidakamizwa. Bhala iflaya exwayisa 

(warn) abafundi ngobungozi (danger) bokudla izidakamizwa. 
  

[20] 
 
3.3 Udadewenu usebenza phesheya kwezilwandle. Manje ufuna ukumfisela 

okuhle ngosuku lwakhe lokuzalwa. Bhala iphosikhadi ozomthumelela lona. 
  

[20] 
 

AMAMAKI ESIQEPHU C: 
AMAMAKI ESEWONKE: 

 20 
80 

